
· Skriva fyrisøgnina av
· Stava orðini fyri onkrum



Fyrisøgn.

Fyri einari løtu síðan fóru Egil og Regin hvør við sínum leypi norður eftir vegnum. Teir skuldu fara norður í Grøv eftir sandi. Men teir vóru ikki  meir enn komnir norður um bygdina, so nú síggja teir bát koma skúmandi inneftir. Í fyrstuni dugdu teir ikki at gera av, hvørji ørindi mundu vera hjá bátinum. Men so sóu teir, at hann hevði upp á mastur; og tá var einki at ivast í longur, hvat báturin vildi, teir kastaðu leyparnar av sær og runnu tað, teir vóru mentir, heim til hús og rópaði grindaboð. So fór maður av húsi, og hvør bátur í bygdini út at reka.
Nú er einans eftir at vóna, at teir fáa rakstur á grindina, og at alt fer at ganga væl við drápinum. 

